
Հիմք ընդունելով «Հանրակրթության մասին» օրենքի 29-րդ հոդվածի  

1-ին մասի 17.1-ին կետը, ինչպես նաև Հայաստանի Հանրապետության 

կառավարության 2017 թվականի մայիսի 4-ի N 526-Ն որոշմամբ հաստատված 

կարգի 3-րդ կետը՝ Հայաստանի Հանրապետության կառավարությունը   

ո ր ո շ ու մ է. 

1. Հաստատել Հայաստանի Հանրապետության Գեղարքունիքի մարզի 

Վարդենիս համայնքում կրթահամալիրի կառուցման և հետագա պահպանման համար 

Ամերիկայի Հայ Ավետարանչական ընկերակցության Հայաստանի մասնաճյուղի հետ 

համատեղ ծրագիրը՝ համաձայն հավելվածի։ 

2. Հայաստանի Հանրապետության կրթության, գիտության, մշակույթի և 

սպորտի նախարարին՝ սույն որոշումն ուժի մեջ մտնելուց հետո վեցամսյա ժամկետում 

սահմանված կարգով Հայաստանի Հանրապետության կառավարության քննարկմանը 

ներկայացնել իրավական ակտի նախագիծ՝ Հայաստանի Հանրապետության կառա-

վարության՝ ի դեմս Հայաստանի Հանրապետության կրթության, գիտության, 

մշակույթի և սպորտի նախարարության և Ամերիկայի Հայ Ավետարանչական 

ընկերակցության Հայաստանի մասնաճյուղի միջև կնքվելիք նվիրաբերության 

պայմանագրին հավանություն տալու մասին։ 

3. Սահմանել, որ սույն որոշման 2-րդ կետով նշված նվիրաբերության 

պայմանագրի շրջանակներում Հայաստանի Հանրապետության Գեղարքունիքի մարզի 

Վարդենիս համայնքում կրթահամալիրի կառուցման և հետագա պահպանման 

նպատակով Ամերիկայի Հայ Ավետարանչական ընկերակցության Հայաստանի 

մասնաճյուղի կողմից գնման գործընթացները կարող են կազմակերպվել վերջինիս 

գնումների կանոններով՝ պայմանով, որ հրավերով նախատեսվող պայմանները 

պարտադիր պետք է ներառեն «Գնումների մասին» օրենքի 6-րդ, 7-րդ, 10-րդ և 11-րդ 

հոդվածներով, 28-րդ հոդվածի 2-րդ մասի 2-րդ կետի «բ» պարբերությամբ, 33-րդ 

հոդվածի 6-րդ և 7-րդ մասերով ու 46-րդ հոդվածով սահմանված կարգավորումները, 

իսկ գնման գործընթացի կազմակերպման հետ կապված տեղեկությունները պետք է 

հրապարակվեն գնումների պաշտոնական տեղեկագրում: 

4. Սույն որոշումն ուժի մեջ է մտնում պաշտոնական հրապարակմանը 

հաջորդող օրվանից։ 

